Alternativ 1

”I dagens gudsteneste markerer vi spesielt Kirkens Nødhjelp sin fasteaksjon. Vi rettar blikket utover våre eigne liv og vår eigen kvardag, og tek på alvor Guds ord om å sjå våre medmenneske og om å verne om skaparverket. Vi er ein del av eit stort, globalt fellesskap. Dei liva vi lever her i rike Noreg er bundne saman med liva til fattige menneske i andre delar av verda. 

Naturkatastrofar råkar alltid dei fattige hardast. Medan vi som bur i rike Noreg kan verne oss mot naturøydeleggingane, står fattige menneske i fare for å misse hus og heim når katastrofen råkar. Klimaendringane vil truleg føre til fleire og sterkare flaumar, meir tørke og meir ekstremt vêr i framtida. 

Bibelen sin bodskap om fastetida utfordrar oss til å omsetje tankar og ord til faktisk handling. Derfor skal vi i dag gje vårt takkoffer til Kirkens Nødhjelp sin fasteaksjon. Pengane frå årets aksjon vil blant anna gå til å sikre hus i område som er utsett for flaum, og til å gi sikker tilgang på vatn der folk blir råka av tørke.”

Alternativ 2 - kortare offerappell

”Offeret i dag går til Kirkens Nødhjelp. Naturkatastrofar råkar alltid dei fattige hardast. 
I Vietnam, Kenya og mange andre land legg Kirkens Nødhjelp mykje arbeid i å gjere fattige menneske betre i stand til å tilpasse seg konsekvensane av klimaendringane, slik at dei står sterkare rusta neste gong katastrofen råkar. Takk for gåva di!”
